
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
স্বৰ্গীয় ডাক্তার দ্বারকানাথ রায় y
ছিলেন । তখনকার কালে বাল্যবিবাহ সবিশেষ প্ৰচলিত ছিল বটে, কিন্তু তাহা সত্ত্বেও তিনি প্ৰথম বিবাহ! বেশী বয়সেই করিয়াছিলেন। একটি কন্যাসন্তান রাখিয়া তাহার প্রথমা পত্নী মৃত্যুমুখে পতিত হন। অনেক কাল পৰ্যন্ত তিনি পুনরায় দারপরিগ্রহ করেন নাই। তিনি চরিত্রবান, সদাশয়, দয়ালু, ধৰ্ম্মপরায়ণ ও পরদুঃখকাতর ছিলেন । তিনি কখনও সুরা বা অপর কোনও প্রকার মাদক দ্রব্য সেবন করেন নাই । তিনি কেবল তামাক খাইতেন । তঁহার বয়স যখন ৫২ বৎসর তখন তিনি দ্বিতীয়বার বিবাহ করেন । কিন্তু বয়স ৫২ বৎসর হইলে কি হয়, তখনও তঁাহার দেহে প্ৰভুত শক্তি এবং স্বাস্থ্য অটুট ছিল। কথিত আছে, দ্বিতীয়বার বিবাহের সময়ে শ্বশুরবাড়ীর কেহ কেহ তঁহাকে বৃদ্ধ বলিয়া বিদ্রুপ করিলে তিনি একটী গোটা সুপারি দাত দিয়া দুই টুকরা করিয়া দিয়াছিলেন । অধিক বরসে বিবাহ করিলেও তঁহার অনেকগুলি সন্তান হইয়াছিল। এমন কি, মৃত্যুর ছয় মাস পূর্বেও তাঁহার একটী কন্যাসন্তান জন্মগ্রহণ করে । সেই কন্যা বঁচিয়া থাকে এবং তাহার বিবাহের পর उांश अनक९gक्लि जरुम-नरुठख्8ि श् ।
শ্যামসুন্দর ঢাকা আদালতে মুহুরির কাজ করিতেন। যদিও অল্প বেতন পাইতেন, তবুও তাঁহাকে বহু পরিবার প্রতিপালন করিতে হইত। অনেক আত্মীয়-স্বজন তাহার বাড়ীতে থাকিয়া ঢাকাতে কাজকৰ্ম্ম করিতেন ও প্ৰতিপালিত হইতেন। ছেলেবেলায় তাহদের বাড়ীতে এত লোক-জন দেখা যাইত যে, পরে তাহাদিগকে আর চিনিতে পারা অসম্ভব হইত। দূরস্থ কুটুম্বগণের মধ্যে যাহাদেরই ঢাকায় আসিবার প্রয়োজন হইত, তাহারা সরাসরি আসিয়া একেবারে রায়েদের বাড়ীতে উঠিতেন। কারণ, তাহারা জানিতেন-রায়েদের বাড়ীই তঁহাদের থাকিবার জায়গা । এরূপ লোক যে প্ৰতি সপ্তাহে কত আসিয়া বাড়ীতে উঠিতেন, তাহা বলিতে পারা যায় না। এতদ্ব্যতীত বিপন্ন অতিথিরাও আসিয়া রায়েদের বাড়ীতে উঠিতেন।

		 এই পাতা শেষ সম্পাদিত হয়েছে ০৬:৫৩টার সময়, ২৬ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

